
بەشی منداڵان تەنیا ناونیشانە
جیهان������ی منداڵانیش لە كێش������ە و گرفت ب������ەدوور نییە، عومەر 
فەرهادی، كە نووسەر و راگەیانكارێكی بەئەزموونی كوردستانە 
س������ەبارەت بە هەمان پرس دەڵێت »ئەوەی م������ن بەدیدەكەم، چی 
لەبارەی نەوەی دواڕۆژ گوتراوە، تەنیا قس������ەی زل و دروشم بووەو 
ئەزبەری������ان كردووە، واتە لەڕووی پراكتیك������ەوە كاری بۆ نەكراوە، 
ئەوەش������ی كراوە، تەنیا ئەو لایەنە پەیوەندیدارانە كردویانە كە هەر 
خۆیان لەڕووی ماددیە س������وودمەند بوون، بۆیە بەداخەوە منداڵ و 
گەنجانی ئێمە بە كوڕ و كچەوە تا ئێستاش لە هەموو مافەكانی 
خۆیان بێب������ەش كراون. ئەوەش لە حاڵێكدای������ە ئێمە گەنجی زۆر 
بەهرەمەندم������ان لە هەموو بوارەكانی ئ������ەدەب و هونەر و وەرزش 
و پێش������ەی جیاجیا هەی������ە، بۆیە گەر حكوم������ەت و حزب و 
رێكخراوەكان بەڕاس������تی مەبەس������تیانە دوارۆژی ڕۆڵەكانمان 
ڕۆش������ن بێ، دەبێ كاری جددی لەس������ەر بكەن و تەنیا 
لە رۆژی جیهانی من������داڵ، یان لە بۆنەیەكی 
تایبەتدا یەك دوو دروش������می بریقەدار بۆ 

منداڵان بەرجەستە نەكەن.
پەرلەمان و حكومەت 
پڕۆژەیان بۆ 
مافەكانی 
منداڵ هەیە

ر  نت������ا ما لە ر پە
تەحس������ین  تارا 
سەرۆكی  جێگری 
كاروب������اری  لێژن������ەی 
كۆمەڵایەت������ی و من������داڵ و 
كوردس������تان،  پەرلەمانی  لە  خێزان 
رایوای������ە گەرچ������ی مافەكان������ی 
من������داڵان لە هەرێمی كوردس������تان 
دەس������تەبەر نەبووە، بەڵام پەرلەمان 
لەو بوارەدا پ������ڕۆژەی خۆی هەیە 
و ه������ەر لەوبارەیەوە وتی »ڕاس������تە 
لە هەرێمی كوردس������تان تا ئاس������تێك 
مافەكانی منداڵ پەراوێز خراوە، بەڵام 
ئێمە وەكو لێژنەی كاروباری كۆمەڵایەتی 
مش������وری ئەوەمان خواردووە و لە ئێستادا 
پڕۆژەیاس������ایەكی تایبەت بە پاراس������تنی 
مافەكانی من������داڵ لەلای������ەن دە ئەندام 
پەرلەم������ان پێش������كەش ب������ە لێژنەكەمان 
كراوە، ئێمەش راپۆرتی خۆمانمان لەسەر 
نووسیوە، هەروەها پڕۆژەیەكی تریش لە 
حكومەتەوە پێشكەشی پەرلەمان كراوە، 
كە بەهەماهەنگی رێكخراوی یونیسێف 

زۆرجار هێما بۆ ئەوە دەكرێ كە هەموولایەك دروشمی گەورەی 
»نەوەی دواڕۆژیان« بۆ منداڵان هەڵگرتووە، بەڵام هەنگاوەكان 
هێشتا لەس���ەرەتادان و كارێكی ئەوتۆ بۆ منداڵان و دابینكردنی 
مافەكانیان نەكراوە، بۆیە دەگوترێ منداڵان وەك نەوەی دواڕۆژ 
لەنێوان دروشم و دەستەبەركردنی مافەكانیاندا ماونەتەوە. گوڵان 

لەم ڕاپۆرتەدا ڕێكارەكانی ئەكتیڤكردنی هەنگاوەكان لەپێناو 
بەدیهێنانی مافەكانی منداڵان لەسەر زاری هاووڵاتیان 

دەخاتەڕوو.

و ڕێكخراوەكانی دیكەی تایبەت بە مافی منداڵان ئامادە كراوە، 
ئەو پڕۆژەیەش گەیش������تووەتە ئەنجومەن������ی وەزیران، بڕیارە دوای 
بودجە هەردوو پڕۆژەكە یەك بخرێت و ببێتە پڕۆژەیەكی تێروتەسەل 

و بیخەینە بەرنامەی كاری پەرلەمان لە نزیكترین دەرفەتدا«.
نابێت حكومەت منداڵانی سەر شەقام بە قەدەر بسپێرێت

لانە ئامانج كە شاعیر و ڕۆژنامەنووسێكی گەنجە پێشنیار دەكات 
» گەر حكومەت جددی بێت لە دەس������تەبەركردنی مافی منداڵ 
ئەوا دەبێت منداڵانی س������ەر شەقام و منداڵانی بەر كاری سووك و 
قورس بەس������ەر بكاتەوە، نابێت حكومەت منداڵانی سەر شەقام بە 
قەدەر بس������پێرێت، پێویستە بە پەلكێشكردنیان بۆ ناو خولە زانستی 

و پیشەییەكان دواڕۆژیان دابین بكات«.
یاساناس هێڤی جۆڵاش، سەرەتا هێما بۆ ئەوە دەكات كە »بەردەوام 
دروش������م و وش������ەكان گەورەترن لە كردارەكان، ن������ەوەی دواڕۆژیش 
دروش������مێكە كە منداڵانی ئێمەی نوقم������ی دنیای خەیاڵ كردووە، 
هەمیشە لە چاوەڕوانی ئەوەدان گەورە ببن و بگەن بەو دواڕۆژەی 
كە وێنەی كێش������راوە، بەڵام بەڕای من ئەم دروش������مانە منداڵانی 
ئێمە ناگەێنێتە رۆخی رووباری خەونەكان، بۆیە دەبێ دەستبكرێت 
بە جێبەجێكردنی ئەو دروش������مانە، پێویستە ئامادەكاری بكرێت بۆ 
منداڵان كاتێك دەگەنە ئەو دواڕۆژەی چاوەڕێین، ئەو داهاتووە بێت 
كە خەونیان پێوە دەبینی، پێویس������تە كار لەسەر منداڵان بكرێت لە 
سەرجەم لایەنە دەروونی پەروەردەییەكانەوە بەوردی نەك هەر ساڵەو 
بە بەرنامەیەك بە جۆرێك س������ەر لە منداڵان بش������ێوێنین، گرنگە 
زەمینە خۆش بكرێت بۆ بەدیهێنانی خەونەكانیان تا منداڵان بتوانن 
وێنەی ئەو دواڕۆژە بكێش������ن بۆ خۆیان كە دەیانەوێت، لە ساڵێكدا 
تەنیا رۆژێك بەس نییە بۆ بەس������ەركردنەوەی منداڵان و لەبەرچاو 
گرتنی مافەكانیان، لەبری ئەوەی فرمێسك بڕێژین بۆ منداڵێكی 

پێخاوس با بە هەموومان جووتێك پێڵاوی بۆ بكڕین«.
ڕێكخراوەكانی منداڵپارێز چییان بۆ منداڵ كردووە؟

 رزگار كۆچ������ەر، ڕاگەیانكارێكی چ������الاك و دیارە و بەهۆی 
پێشكەش������كردنی بەرنامەی )زووم ئین( و كارە مەیدانییەكانی 
زۆر ش������وێن گەڕاوەو ئاریشەی جۆراجۆری زۆری بینیوە. كاتێك 
ڕووبەڕووی ئەم پرس������یارە كراوە، كە بۆچی منداڵان وەك نەوەی 
دواڕۆژ لە نێوان دروشم دەستەبەركردنی مافەكانیاندا ماونەتەوە؟ 
لەوەڵامدا وتی »پێش هەموو ش������ت دەبێت لەم هەرێمەی خۆمان 
سنوورێك بۆ دروشم هەڵگرتن دابنرێ، چونكە دروشم و كردار دوو 
شتی جیان، پاشان لە كوردستان دەیان ڕێكخراوی منداڵپارێزیمان 
هەیە، ك������ەس نازانێت چییان بۆ منداڵ كردووە، بۆیە دەبیت ئەو 
پرسیارە ئاراستەی ئەوان بكەین«. ڕزگار بە ئەركی حكومەتی 
دەزانێ������ت ك������ە »لەڕێگەی وەزارت������ە تایبەتمەندەكان������ەوە پلانی 
هەبێ������ت ب������ۆ دواڕۆژی منداڵ و هەر هی������چ نەبێت لە دایەنگە 
و باخچەی س������اویان و قۆناغەكانی سەرەتای خوێندنەوە هەموو 
پێداویس������تییەكی پەروەردەییان بۆ دابی������ن بكات و بە مافەكانی 
خۆیان ئاشنایان بكات.لەمەش زیاتر دەبێ حكومەت رۆڵی خۆی 

هەبێت و هەنگاوی جددی بۆ منداڵانیش هەڵبگرێ، وەك چۆن 
لە پرس������ی ژنان بەڕێوەبەرایەتیەكی ب������ۆ داكۆكیكردن لە مافی 
ژنان و نەهێش������تنی توندوتیژی دروس������تكردووە، بە هەمان شێوە 
دەس������تگایەكی تایبەتی و حكوومی تەرخ������ان بكرێت بۆ ئەوەی 

هەموو مافەكانی منداڵانیش بپارێزرێن«، 
نەبوونی یاسای تایبەت بەپاراستنی مافەكانی منداڵ

 گەورەترین كێشەیە
محەممەد مەجید رواندزی سەرۆكی تۆڕی بەرگری لە مافی 
منداڵانی كوردستان، جەخت لەوە دەكاتەوە كە رەوشی منداڵانی 
كوردستان لە ساڵانی پێش ٢٠٠٣ تا ئێستا »بەرەوپێشەوە چووە، 
بەڵام هێشتا منداڵانی كوردستان بەدەست چەندین كێشەوگرفتەوە 
دەناڵێن������ن، بەتایب������ەت لە ب������واری پ������ەروەردە و كۆمەڵایەتی و 

ڕۆشنبیری و تەندروستی«. 
س������ەرۆكی تۆڕی بەرگری ل������ە مافی منداڵانی كوردس������تان 
باسی لەوەشكرد، ئێس������تا دوو پڕۆژەیاسای پاراستنی منداڵانی 
كوردستان ئامادە كراون، كە یەكێكیان لەلایەن رێكخراوی یونسێف 
و وەزارەت������ی كاروكاروباری كۆمەڵایەتی و ئەوەی تریان لەلایەن 
١٠ئەندام پەرلەمانەوە ئامادەكراوە، گوتیشی »ئێستا كار لەسەر 
ئەوە دەكرێ ئەو دوویاسایە بكرێتە یاسایەكی پوخت وپێشكەوتوو 

بۆدەسبەركردنی مافەكانی منداڵان لە كوردستان.
محەمەد مەجید ئەوەشی دووپات كردەوە كە وەكو تۆڕی بەرگری 
لەماف������ی منداڵان لە هەرێمی كوردس������تان هەمیش������ە هەوڵیان 
داوە لەڕێگەی یاداش������ت و بەیاننام������ە و كار و چالاكییەكانیان 
لەسەرتاسەری كوردس������تان داواكارییەكانی منداڵانی كوردستان 
بگەیەننە لایەنی پەیوەندیدار و گوتیش������ی »ئێس������تا كار لەسەر 
ئامادەكردنی راپۆرتێك دەكەین س������ەبارەت بە بارودۆخی رەوشی 
منداڵان لە كوردس������تان و دوای تەواوبونی لە پرێس كۆنفراسێك 
پەیوەندیدارەكانیش������ی  پێشكەش������ی لایەن������ە  و  رایدەگەیەنی������ن 

دەكەین«.
 لە جیهاندا ڕۆژانە پترلە ٢6هەزار منداڵی تەمەنی

 خوار پێنج ساڵ دەمرن
ڕۆژان������ە پتر لە ٢6هەزار منداڵی تەمەنی خوار پێنج س������اڵ لە 
جیهان دەمرن، كە هۆكاری مردنەكەیان نەخۆش������یەو دەكرێت زۆر 

لەو نەخۆشیانە چارەسەر بكرێت.
ئاماری مردنی منداڵان لە ٢٠ ملیۆن كەسەوە لە ساڵی ١96٠ 
بۆ 9.7 ملیۆن منداڵ لە ساڵی ٢٠٠6 دابەزیوە. هەر لەو ساڵەدا 
8٠%ی مردنی منداڵان لە وڵاتانی بیابانی ئەفریقا و باشووری 
ئاس������یا بووە. لە س������اڵی ١99٠ رێژەی مردنی منداڵان لە 6١ 

وڵاتی دنیادا تا 5٠% دابەزی. 
لە ك������ۆی ١9١ وڵات كە ئاماریان هەی������ە، ١٢9 وڵات هەوڵی 
چەسپاندنی مافەكانی منداڵ دەدەن. مەترسی مردنی ئافرەتی 
دووگیانی ژێر تەمەنی ١5 ساڵ لەكاتی منداڵبووندا 6٠% زیاتر 

لەو ئافرەتی سەرووی تەمەن ١9 ساڵ.

یاساناس هێڤی جۆڵا:

رزگار كۆچەر:

لەبری ئەوەی بۆ منداڵێكی 
پێخاوس فرمێسك بڕێژین 
با بەهەموومان جووتێك 
پێڵاوی بۆ بكڕین

پێویستە دەسگایەك بۆ 
پاراستنی مافەكانی منداڵان 
تەرخان بكرێت

بەپێ����ی ئ����ەوەی ل����ە 
لەشفرۆشی  كوردستان  هەرێمی 
نەبۆتە  و  دەگمەن����ە  حاڵەت����ی 
دیاردە، پەرلەمانی كوردس����تان 
یاسایەكی تایبەتی بۆ دانەناوە، 
ب����ەڵام كار بە یاس����ای عێراقی 
ژمارە 8 ی ساڵی 1988 دەكرێت 
كە تایبەت ب����ووە بەو دیاردەیە 
دوای  عێراق����دا،  ئاس����تی  ل����ە 
تێپەڕبوونی 22 س����اڵ بەس����ەر 
دەرچوون����ی ئ����ەو یاس����ایەدا، 
پەرلەمانتارانی  ل����ە  كۆمەڵ����ێ 
بەمەبەس����تی  كوردس����تان 
هەمواركردن����ی چەند بڕگەیەكی 
پڕۆژەیەكی����ان  یاس����ایە  ئ����ەو 
پێشكەشی سەرۆكایەتی پەرلەمان 
لەدانیش����تنی  كەچ����ی  ك����رد، 
ڕۆژی 2010/12/27 پەرلەمان����ی 
كوردس����تاندا ئەو پڕۆژەیاسایە 
لێژن����ەی  ه����ەردوو  لەلای����ەن 
رەتكرایەوە. ئەوقاف  و  یاسایی 

لە هەرێمی كوردستان
خوێندنەوەی جیاواز بۆ 

یاسای لەشفرۆشی دەكرێت

پەرلەمانتار هاژە سلێمان:

د. موئەیەد ئیسماعیل:

نابێت پیاوانی بازرگانی 
لەشفرۆشی نەگیرێن و 
تەنیا ئافرەتەكان تووشی 
گرتن و سزادان ببن

زۆرجار بەهۆی 
چاوبەستكردنی ئافرەت 
قەناعەتی بە واقیعێكی 
تاڵ هێناوە كە لەگەڵ 
كەرامەتی مرۆڤایەتی 
ناگونجێت

یاساكە لەسەر پیاو جێبەجێ نەكراوە
د. موئەیەد ئیس������ماعیل جەرجیس پسپۆڕی كەسایەتی 
دروس������تی دەروونی، لە دەستپێكی قسەكانیدا بۆ گوڵان 
تیشكدەخاتە س������ەر ڕۆڵی ئەرێنی یاسا و هێما بۆ ئەوە 
دەكات ك������ە كارەكان������ی رۆژانەی هاووڵاتیان بە یاس������ا 
رێكدەخرێت، بۆیە بە پێویس������تی دەزانێت یاس������ا سەروەر 
بێت و لەس������ەر هەردوو رەگەز بە یەكس������انی جێبەجێ 
بكرێت، س������ەبارەت بە یاسای لەشفرۆشیش دەڵێت »پیاو 
هەی������ە ئەو كارە بە ژنەكەی خ������ۆی دەكات، ئێمە چۆن 
دەتوانین رێگە لەم پیاوە بگرین، ئەگەر یاسایەك نەبێت 
رۆژانە چەندین ئافرەت بە دەستی مێرد و كەسوكار یان 
بەڕێوەبەری كاریان دەچەوسێندرێنەوەو تەنانەت تووشی 
لادانی ئەخلاقیش������یان دەكەن، لێ������رە كەموكورتییەكە لە 
دەس������تەی جێبەجێكارە، جگە لەوەی هەموو وەزارەتەكان 
لێی بەرپرس������ن بە تایبەتی وەزارەت������ی داد و وەزارەتی 
ئەوقاف، نەك هەر س������ەبارەت بەم مەسەلەیە لە زۆربەی 
مەسەلە كۆمەڵایەتییەكان یاسا ئەوەندی لەسەر ئافرەت 
جێبەجێكراوە لەس������ەر پیاو جێبەجێ نەكراوە، لە كاتێكدا 
ئافرەتی كورد لە هەلومەرجی ئێستادا هۆشیارترە و زیاتر 
تێكەڵی بوارەكانی ژیان دەبێت، بەڵام هێشتا ژمارەكەی 
كەمت������رە لە چاو پێویس������تی كۆمەڵگە بۆ هۆش������یاری 
ئافرەت، كە ئافرەت هۆش������یار بوو، كەمتر رووبەڕووی 
كێش������ە دەبێتەوە، زۆرج������ار بەهۆی چاوبەس������تكردنی 
ئافرەتەكە قەناعەتی بە واقیعێكی تاڵ هێناوە كە لەگەڵ 
بۆیە خۆرزگاركردن  ناگونجێت،  كەرامەتی مرۆڤایەتی 
لە هەموو كۆت و بەندەكان بڕوابەخۆبوون دروست دەكات 
و وادەكات ئەو ئافرەتە ل������ە هەموو رووبەڕووبووەنەوەكان 
ل������ە ناو كۆمەڵگە و دامودەزگ������ە و خێزاندا ئەكتیڤ و 

كارامە بێت«.
دیاردەی لەشفرۆشیمان نییە تاوەكو یاسای بۆ دابنێن

زۆرج������ار دەنگۆی ئەوە بڵاو دەكرێتەوە كە لەش������فرۆش 
و لەش������كڕ لە هۆتێلە گەورەكانی هەرێمی كوردس������تان 
بوونیان هەیە، بەڵام خاوەن هۆتێلەكان ئەوە رەتدەكەنەوە و 

بە »پڕوپاگەندەی نەیارانی« هەژمار دەكەن. 
هیلال عیزەدین بەڕێوەبەری ئوتێلی هەولێری نێودەوڵەتی 
كە ئەو هۆتێلە بە )شیراتۆن( ناسراوە، دەڵێت »ئافرەتی 
كورد لە دێر زەمانەوە دایك و هاوسەرێكی زەحمەتكێش 
و خۆبەختكەرب������ووە، دەتوانم بڵێم 99% ی ئافرەتی كورد 
پاكن، بۆیە دەركردنی یاسایەكی لە مجۆرە لە كوردستان 
زوڵمێكی گەورەیە دەرهەق ب������ە ئافرەتی كورد دەكرێ، 
چونكە تێكڕای ئەوانەی لە كوردستان كاری لەشفرۆشی 

دەكەن ئافرەتی بیانین واتا هاوردەن«.
ئ������ەو خاوەن هوتێلە هێمای بۆ ئەوەش كرد كە »زۆربەی 
ئەوانەی كاری لەشفرۆش������ی دەك������ەن، ئافرەتی بیانین 
و هاووڵات������ی هەرێمی كوردس������تان نین«، گوتیش������ی 

»زۆربوونی ئەو حاڵەتەش بەڕای من بۆ دوو هۆكاری 
سەرەكی دەگەڕێتەوە، كە بریتین لە پەروەردەی نادروستی 
ناو خێزان و خراپی بارودۆخی ئابووری، لەگەڵ هەموو 
ئەوانەشدا لە ئوتێل و شوێنە گشتییەكان هیچ ئافرەتێكی 
كوردمان نییە لەشفرۆش������ی بكات. ئەوەش������ی وا باسی 
ئافرەت������ی كورد دەكات، تەنی������ا پڕوپاگەندەیە و نەیاری 

كوردستانە«. 
شكۆی ئافرەت دەخاتە بەر بەرداشی بێڕەحمی

هۆش������مەند چالاكوان������ی راگەیاندنكارەو س������ەبارەت بە 
هەمان پرس بەمجۆرە ڕای خۆی خستەڕوو »باسكردن 
ل������ە گەڵاڵەكردن، ی������ان هەمواركردنەوەی یاس������ایەكی 
كۆنی دەوڵەتی عێراق س������ەبارەت بە لەشفرۆش������ی و بە 
بیانووی ئ������ەوەی گوایە دەبێتە چەكێكی یاس������ایی بۆ 
بەرەنگاربوونەوەی دیاردەی لەشفرۆش������ی، بەدیدی من 
لەیەكەم هەنگاوی������دا گورزێك������ی گورچكبڕ دەبێت و 
ش������كۆی ئافرەت و مێیینەكانی كوردستان دەخاتە بەر 
بەرداش������ی بێڕەحمی هەندێك خەڵك كە هەر لەخواخوای 
ئەوەیانە بابەتێكی لەمجۆرەیان بۆبخرێتە س������ەر خوانی 

تانەو تەشەرلێدان!
لەراس������تیدا قسەكردن لەوەی كە لەڕێگەی ئەو یاسایەوە 
لەشكڕ و لەشفرۆش سزابدرێن و وەك دەڵێن لە بەرامبەر 
یاسادا یەكسان بكرێن، جێگەی هەڵوەستە لەسەركردنە، 
ئاخ������ر لەلایەك ئەوەی پێی دەگوترێت لەشفرۆش������ی یان 
لەشكڕی، ئەگەر لە ڕوانگە كۆمەڵایەتی و ئایینیەكەیەوە 
خوێندنەوەی جیاجیا هەڵبگرێت، ئەوا لە دیوەكەی تری 
كە پەیوەندی بە ئازادییە كەس������ییەكانەوە هەیە كارێكە 
ئەگەر بەئاشكراش نەكرێت، ئەوا هێز نییە بتوانێت ڕێگە 
لە بەنهێنی كردنی ی������ان لەڕێگە قاچاغەكەی بگرێت، 
بەكورتی فرۆشیار و كڕیار دەتوانن دوور لەچاوی خەڵك 
ئەو كارەبك������ەن، نموونەی بەرجەس������تەو زیندووش كەم 
نی������ن و دەیان و جار لە رۆژنام������ەو ماڵپەڕەكاندا بابەت 
و بەدواداچوون لەو بارەیەوە نووس������راوە و بڵاوكراونەتەوە، 
كۆمەڵگەیەكی وەك كۆمەڵگەی ئێمە كە بەهۆی جۆری 
س������ێكس هاتووە،  تووش������ی چەپاندنی  كەلتوورەكەیەوە 
بێگوم������ان ب������ۆ خاڵیكردنەوەی ئ������ەو غەریزەیە تاكەكان 
پەنایان بۆ زۆر رێگ������ەی خۆخاڵیكردنەوە بردووە، بەڵام 
ئەوەی جێگەی خۆشبەختییە تا ئێستاشی لەگەڵدابێت، 
لەشفرۆشی نەبۆتە دیاردەیەكی باو و ئەوانەی ئەو كارەش 
دەكەن زۆرینەی هەرە زۆریان خەڵكی دەرەوەی هەرێمن، 
بەڵام ئەوەش لەلایەكی ت������رەوە پەتایەكی ماڵوێرانكارەو 
بە دیدی من ئەم لایەنەیان پێویس������تی بە ئاوڕلێدانەوەی 
خێرا هەیە، نەك یەكس������انكردنی لەش������فرۆش و لەشكڕ 
لەبەردەم یاس������اداو سزادانیان، دەكرێت لەجیاتی سزادان و 
تێڵا بارانكردنیان بەیاسایەك خودی كارەكە رێك بخرێت 
و كەس������انی لەش������فرۆش لەلایەن دامەزراوەی تایبەتی 

تەندروس������تی و ئاسایشیەكان دیارو ناسراوبن، ئەمەش 
بۆ ئەوەی چاودێری ئەو كەسانە بكرێت كە دووچاری 
نەخۆشی هاتوون و مەترسین بۆسەر كەسانی لەشكڕ، 
وەك ئەوەی لە زۆرب������ەی وڵاتانی دنیادا ئەم رێگەیە 
كاری پێدەكرێ������ت، دەبێ ئەوەش بگوترێت زۆر یاس������ا 
و كاری گرنگت������ر ه������ەن كە پەرلەمانی كوردس������تان 
كاریان لەسەر بكات، لەهەمووشی گرنگتر ئێمەمانان 
ئەوەندەی گرفت������اری جێبەجێنەكردنی یاس������اكانین، 

ئەوەندە گرفتاری نەبوونی یاسا نین«.
زۆرینەی لێژنەی مافی ئافرەت لە پەرلەمان لەگەڵ 

رەتكردنەوەی یاساكەن
پەرلەمانتار هاژە سلێمان، جێگری سەرۆكی لێژنەی 
مافی ئافرەت لە پەرلەمانی كوردستان، سەبارەت بە 
یاس������ای لەشفرۆش������ی و تاوتوێكردنی لە پەرلەمانی 
كوردستان دەڵێت »ئێمە وەكو لێژنە گفتوگۆمان لەسەر 
هەمواركردنەوەی یاس������اكە كرد، تەنانەت زۆرینەمان 
لەگ������ەڵ رەتكردن������ەوەی یاس������اكەبووین، چونكە لە 
كوردستاندا چەند حاڵەتێكی كەم هەیە و نەبۆتە دیاردە، 
بەڵام هەندێ ش������ت هەبوو گفتوگۆمان لەسەر كرد، 
ب������ۆ نموونە ئەو پیاوانەی كە بازرگانییان پێوە دەكەن، 
ئەوان بەرپرس������یارن، بەڵام بەپێی یاس������ا بەركارەكانی 
هەرێم ئەو كەس������انە ناگیرێن تەنیا ئافرەتەكان تووشی 
گرتن و سزادان دەبن، وەكو لێژنە چەندینجار سەردانی 
چاكس������ازییەكانمان كردووە، ئافرەتی لەوجۆرە هەبووە 
كە ل������ەدەرەوەی كوردس������تان هێنراون ب������ۆ بازرگانی 
پێوەكردنیان، من پێموایە كوردس������تان پێویس������تی بە 
یاس������ایەكی تایبەت نییە، چونكە یاسای بەركارمان 
هەیە و كاری پێدەكرێ كە یاسای عێراقییە، ئێمەش 
هەوڵمان������داوە یەك دوو بڕگ������ەی بگۆڕین، بۆ ئەوەی 
ڕێگ������ری بكەین لە هێنانی ئافرەت لە ناوەڕاس������ت و 
خوارووی عێراق بۆ بازرگان������ی پێوە كردنیان«. ئەو 
پەرلەمانتارە ئەوەش������ی خس������تەڕوو كە دوای ئەوەی 
ج������اری پێش������وو پڕۆژەیاس������ای هەمواركردن������ەوە لە 
پەرلەمانی كوردستان رەتكرایەوە، ئێستا جارێكی دی 
ئەو پڕۆژەیە بە هەمان ش������ێوەی پێشوو بە مەبەستی 
پەرلەم������ان، »بەهۆی  هاتۆت������ەوە  هەمواركردن������ەوە 
س������ەرقاڵی«یەوە هێشتا گفتوگۆیان لەسەر نەكردووە، 
گوتیش������ی »هەوڵەكانی ئێمە بۆ ئەوەیە كە ڕێگری 
بكەین لەوەی كە خەڵكێكی بێگوناه بازرگانییان پێوە 
دەكرێ، زۆرجاریش لێرە و ل������ەوێ لە راگەیاندنەكان 
باس لەوە دەكرێ كە لە كوردستاندا ماڵی لەشفرۆشی 
هەیە، من پێموایە ئەگەر ماڵی لەشفرۆش������ی هەبێت، 
پێویستە یاساش هەبێت، چونكە جۆرێك لە مەترسی 

بۆ سەر تەندروستی گشتی دروست دەكەن«. 

هۆشمەند چەكوانی:
ئەوەندەی گرفتاری 

جێبەجێنەكردنی یاساكانین، 
ئەوەندە گرفتاری نەبوونی 

یاسا نین

بەدبەختی و بەختەوەری
ئێمە پەی بە بەختەوەری نابەین، ئەوە بەختەوەرییە 
دەماندۆزێت������ەوە، رەنگ������ە بەدبەخت������ی بێت وامان 
لەهەموو  بەختەوەریدا بگەڕێین،  بەدوای  لێبکات 
جارێکیش������دا ئێمە ب������ە رێکەوتی������ش بەختەوەری 
نادۆزین������ەوە، بەخت������ەوەری خۆی ب������ە رێکەوت 
دێتە س������ەر رێگەمان و بانگم������ان دەکات. تەواو 
بەپێچەوانەی بەدبەختیی������ەوە کە بەردەوام راومان 
دەنێت و بە قولاپێکی نەبینراو راومان دەکات و بە 
کوشتنی چرکەکانی بەختەوەریمان سوێ دەکاتە 

دڵمانەوە.
تەنانەت هەتا ئێس������تا نەمانتوانیوە پێناس������ەیەکی 
گونجاو بۆ هەردوو حاڵەتی بەختەوەری و بەدبەختی 
داڕێژی������ن، لەبەر ئەوەی هەر ی������ەک لە ئێمە بە 
چاوێکی جی������اواز و لە گۆش������ەیەکی جیاوازەوە 
بەخت������ەوەری دەبینی������ن و بە پێوەرە جی������اوازەکان 
دەیانپێوین و، بە پێی ئاستی رۆشنبیری و دنیابینی 
و ژینگەی پەروەردەیی و ئایینی و کۆمەڵایەتی 
سیماکانی بەختەوەری دەستنیشان دەکەین و هەر 

بەو پێیەش بەدبەختی دەناسینەوە.
لەگەڵ س������ەرهەڵدانی مرۆڤایەتی، ئادەمیزاد لە 
گەڕانێکی دانەبڕاودای������ە بەدوای بەختەوەریدا و، 
هەتا ئێس������تا درێژەی هەیە و ه������ەر بەردەوامیش 
دەبێت. هەڵگرانی بیری ئایینی دەیبەس������تنەوە بە 
دینداری و ت������رس لە خودا، هەروەک لە قورئاندا 
القُْلُوبُ«،  ِ تطَْمَئِ��نُّ 

بذِِكْ��رِ اللَّه هاتووە: »ألا 
ئەمەش وەک������و ئاماژەیەک دەبین������ی کە هەتا 
ئادەمیزاد لە دینداری دوورکەوێتەوە لە بەختەوەری 

دووردەکەوێتەوە. 
هەردوو بەخت������ەوەری و بەدبەختی دوو بیرۆکەی 
پۆزەتی������ف و نێگەتیڤن، هەڵبەتە وەکو ئارس������ەر 
شۆبنهاوەری خاوەنی کتێبی »العالم فکرە واردە« 
و، خاوەنی فەلس������ەفەی رەشبینی قسە ناکەم کە 
باوەڕی بەوەیە ژیان بریتییە لە کۆمەڵێ ش������ەڕی 
سروشتی و بوونەوەری و دەڵێت: شەڕ و بەدبەختی 
دەڵێم:  واقیعبینان������ە  بەڵک������و  ژیان������ن،  کرۆکی 
بەختەوەری لە شوێنێکە و ئێمە لە شوێنێکی دیكە 

بەدبەختی و بەختەوەری
بۆی دەگەڕێین، لە کاتێک������دا بەهەموو توانایەکمانەوە 
خۆمان لە بەدبەختی لادەدەین، کە لە راستیدا خۆمانین 
ب������ەدوای بەدبەختیەوەی������ن و چێژیش������ی لێدەبینین بۆیە 
بەردەوام یەخەمان دەگرێت و پێمان دەڵێت: ژیان هەمووی 
بەدبەختی������ە و ئێمە دەبێت مانایەکی پێببەخش������ین هەتا 

دەگەین بە بەختەوەری. 
بەخت������ەوەری ناچێت������ە ژێرخانەی هی������چ چەمکێکی 
فەلس������ەفیەوە، بەڵام هەتا ئێس������تا م������رۆڤ پەی بەوە 
نەب������ردووە کە بەدبەخت������ی و بەخت������ەوەری هاوتەریبی 
یەکت������ر لەپەنامان، بەڵام بەدبەختی ئاس������انتر زەفەرمان 
پێدەبات، چونک������ە بەدبەختی لە بەختەوەری چالاکتر و 

پۆزەتیفترە. 
فارابی دەڵێت: بەختەوەری ئەو ئامانجەیە کە هەموومان 
بۆی پەرۆشین، هەمووش������مان وادەزانین بەختەوەری دوا 
پلەکانی کەماڵە. ئەرستۆش دەڵێت: گشتی خەڵک بە 
زاناکانیشیەوە هەموو کۆکن لەسەر ئەوەی بەختەوەری 
باڵاترین ئامانجە کە هەوڵی ب������ۆ دەدەین، بەڵام راکان 
لێکجیاواز دەبن کە دەگەنە ئەوەی سروشتی بەختەوەری 

دەستنیشان بکەن.
کە قسە لەس������ەر بەختەوەری دەکەین تەحسیڵ حاسڵ 
قس������ەکان دەمانبانەوە بۆ بەدبەخت������ی، چونکە وەختێك 
نەزانین سروشتی بەختەوەری دەستنیشان بکەین ناتوانین 

سەرچاوەی بەدبەختییەکانمان بدۆزینەوە. 
ئەگەرچی زۆر لە بیرمەند و فەیلەسوفەکان بەختەوەری 
دەبەستنەوە بە چەمکی ئەخلاق و چاکە و خراپەکاری 
)فضیل������ة و رذیلة(، هەروەک س������یبەوەیه باوەڕی وایە 
کە بەختەوەری لەس������ەر کەمالی تی������ۆری و عەمەلی 
وەس������تاوە، بەواتای ئەوەی کارەکانمان دەبێت دەقاودەقی 
یان کاردانەوەی چاکە و سیفەتە ئەخلاقییەکانمان بێت. 
ئەمەش پێویس������تی بە تێکەڵبوونە لەگ������ەڵ کۆمەڵدا، 
چونک������ە چوارچێوە و س������یما ئەخلاقیەکانم������ان لەناو 
کۆمەڵدا دەردەکەوێت. بەم مانایەش ئەگەر کۆمەڵ لە 
ئەخلاقمان رازیبوون ئەوا ئێمە دەبێت بەختەوەربین، ئەگەر 

نا ئەوا بەدبەختین.
دواج������ار زۆربەم������ان ئەگ������ەر هەم������وو ئێلێمێنتەکانی 
بەختەوەریش لەدەورمان هەبن کەچی هەستی پێناکەین، 

بەڵام وەخت������ێ ئاماژەیەکی بەدبەختی روودەدات 
هەرزوو هەس������تی پێدەکەین، ئاخ������ر ئادەمیزاد بە 
سروشت زیاتر هەست بە بەدبەختی ئەکات وەکوو 
لە بەخت������ەوەری. وەکو ئەو ژنەی کە گەڕەکا و 
گ������ەڕەک دەگەڕا بەدوای تەعزێیەکا بۆ ئەوەی 
کەمێک بۆ کوڕە شەهیدەکەی بگری، کەچی 
هەرگیز نەدەگەڕا بۆ بۆنەیەکی خۆش کارەساتی 

شەهیدبوونی کوڕەکەی بیربەرێتەوە.
لە ئەوروپا کە کەس������ێک کەسێکی نزیکی بە 
م������ردن لەدەس������ت دەدات و نەتوانێت بە ئاس������ایی 
و بەخت������ەوەری درێژە ب������ە ژیانی ب������دات، ئەوا 
رێکخ������راوی تایبەت هەیە کە کۆرس رێکدەخەن 
بۆ ئەو کەس������انە بۆ ئەوەی ئاش������نایان بە هەموو 
مانا و سروش������تی بەخت������ەوەری بکەنەوە و فێری 
دەکەن جارێکی دیكە گەش������بینانە لەگەڵ ژیان 
ئێمە  لەمبارەیەوە شۆبنهاوەر دەڵێت:  بگونجێتەوە. 
کە ئازارمان دەبێت هەستی پێدەکەین، بەڵام کە 
ئازارەک������ە نامێنێت ب������اوەڕی پێناکەین و قبوڵی 
ناکەین. بۆیە بەختەوەری نیگەتیڤە و بەدبەختی 

پۆزەتیڤە. 
میللەتی کورد یەک لەو میللەتانەیە کە عاشقی 
بەدبەختیی������ە، دەبینیت لەگ������ەڵ هەموو رووداو و 
دەدۆزێتەوە  نێگەتیڤ  هەڵوێس������تێکدا لایەنێکی 
و، زیاتر مردووپەرستە وەک لە زیندوو، هێندەی 
ی������ادی م������ردووەکان دەکاتەوە هێندە س������تایش و 
خەڵاتی ئەوانە ن������اکات کە لە ژیاندان، هێندەی 
ناوی ش������ەهیدەکان دەداتە ش������ەقام و خوێندنگا 
و دەزگا و ڤیس������تیڤاڵ و بۆن������ەکان، هێندە ناوی 

دڵخۆشکەر دانانێت. 
تەنانەت ئەگەر لە رەنگی جلوبەرگی زۆربەی ژن 
و کچان بڕوانیت دەبینیت ئەوەی دووبارە دەبێتەوە 
رەنگ������ی رەش ی������ان تەڵخە. ئەمە ئ������ەوە دووپات 
دەکاتەوە کە بەختەوەری و بەدبەختی دوو حاڵەتی 
تاکەکەس������ی نین، دوو حاڵەتی بەکۆمەڵیش������ن 
و تەنانەت دەبنە بەش������ێک لە خەس������ڵەتەکانی 

کۆمەڵگا و کەلتوورەکان.

تایبەت بە گوڵان دەینووسێت
ڤینۆس فایەق

